
Framlegg til stillingsomtale for diakon

Framlegget er henta frå KAs hefte "Stillingsbeskrivelser" (1997). Framlegget er ikkje norm og må tilpassast lokale forhold.

Stillinga sitt formål 

1. Diakonen skal leggje til rette for og fremje medmenneskeleg omsorg og fellesskapsbyggjande arbeid. 

2. Diakonen skal styrkje kyrkjelyden sitt arbeid med å hindre og avhjelpe menneskeleg nød. 

3. Diakonen skal styrkje og fremje diakonal haldning og handling i lokalsamfunnet. 

Organisasjonsmessig plassering 

1. Diakonen blir vigsla til teneste etter fastsett liturgi. 

2. Tilsetjinga skjer med atterhald om vigsling og at biskopen gir tenestebrev. 

3. Kyrkjeverja (evt. administrasjonsleiar) er diakonen sin nærmaste overordna. 

4. Soknepresten er diakonen sin nærmaste overordna når det gjeld liturgiske oppgåver, soknebod og det å forrette gravferd. 

5. Diakonen har eit sjølvstendig ansvar for den faglege utføringa av dei oppgåvene som ligg til stillinga. 

6. Diakonen har tale og møterett i utval knytt til det diakonale oppdraget. 

7. Diakonen er nærmaste overordna til eventuelle andre medarbeidarar innanfor kyrkjelyden sin diakoniarbeid. 

Hovudoppgåver – ansvar 

1. Diakonen er leiar av kyrkjelyden si diakoniteneste. 

2. Diakonen si teneste omfattar: 

• Planlegging og gjennomføring av kyrkjelyden sin plan for diakoni i samsvar med gjeldande «Plan for diakoni i Den norske kyrkje». 

• Førebyggjande og oppsøkjande arbeid overfor menneske som treng hjelp, omsorg og støtte. 

• Styrking av omsorgsfellesskapet og fremje diakonal haldning og handling i kyrkjelyd og lokalsamfunn. 

• Rekruttering, rettleiing og opplæring av frivillige medarbeidarar. 

• Sorgarbeid. 

• Liturgiske oppgåver ved gudstenester og kyrkjelege handlingar. 

• Gå i soknebod. 

• Forrette gravferd etter avtale mellom diakon, sokneprest og biskop. 

• Sjelesorg. 

• Samarbeid med lokale frivillige og offentlege instansar. 

• Internasjonal diakoni. 

3. Ev andre oppgåver. 

Spesielle føresegner 

1. Diakonen har teieplikt etter § 13 i forvaltningslova. 

2. Diakonen står under tilsyn av biskopen. 

3. Ved usemje mellom arbeidsgivar og sokneprest om diakonen sitt ansvar og oppgåver knytt til liturgi, soknebod og gravferd, avgjer biskopen sake etter at partane har hatt høve til å uttale seg. 

Grunnlag for å vurdere jobboppfylling 

(Følgjande punkt kan vurderast:) 

1. At kyrkjelyden har diakoniplan. 

2. At diakonien er innarbeidd i kyrkjelyden. 

3. At kyrkjelyden verkeleggjer grunnleggjande kristne haldningar og handlingar i lokalsamfunnet.

